ԱՄՓՈՓԱԹԵՐԹ  

ՊԵՏԱԿԱՆ ԳՈՒՅՔՆ ՕՏԱՐԵԼՈՒ, ԳՈՒՅՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ ՄԱՍԻՆ
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
       
	ՀՀ վարչապետի աշխատակազմ
	25․09․2024թ․

	
	№ 02/16.3/32940-2024

	Կից Ձեզ է վերադարձվում  «Պետական գույքն օտարելու, գույք հետ վերցնելու և ամրացնելու մասին» ՀՀ կառավարության որոշման նախագիծը՝ հիմք ընդունելով ՀՀ  կառավարության  2021թ.  փետրվարի  25-ի  թիվ  252-Լ  որոշմամբ հաստատված աշխատակարգի 52-րդ կետը: 	
	Խնդրում եմ առաջնորդվել 29.08.2023 թվականի Ֆինանսատնտեսական նախարարական կոմիտեի նիստի N ԿԱ/254-2023 արձանագրության 7-րդ կետի քննարկման արդյունքներով:
	Ընդունվել է ի գիտություն,
Միաժամանակ առաջարկում ենք Նախագծի վերաբերյալ  ներկայացված առաջարկությունը քննարկման առարկա դարձնել ֆինանսատնտեսական նախարարական կոմիտեի նիստում։

	1. ՀՀ ֆինանսների նախարարություն
	23․07․2024թ․

	
	N01/11-1/15547-2024

	Նախագծով առաջարկվում է ՀՀ տարածքային կառավարման և ենթակառուցվածքների նախարարության ջրային կոմիտեին ամրացված քաղաք Երևան, Վարդանանց փողոց 13ա հասցեում գտնվող 1005.7 քառ. մետր մակերեսով շենքը և դրա օգտագործման ու սպասարկման համար հատկացված 0.012245 հա մակերեսով և 0.018341 հա մակերեսով հողամասից 4330/9556 հա բաժնային մաս հանդիսացող հողամասերը ուղղակի վաճառքի ձևով օտարել «ԱյԴի Բանկ» փակ բաժնետիրական ընկերությանը՝ ներկայացված ծրագիրն իրականացնելու (ձեռքբերվող տարածքի վերանորոգում և կահավորում) նպատակով։
1․ Այս կապակցությամբ նշենք, որ Նախագծի վերաբերյալ մեր դիրքորոշումը հայտնել ենք Ձեր՝ 24.05.2023թ. N ԳՍ//13528-2023 գրությամբ ներկայացված Նախագծի նախնական տարբերակի քննարկման շրջանակներում: Մասնավորապես՝ հաշվի առնելով ուղիղ վաճառքի ձևով օտարման արդյունքում մրցակցային անհավասար պայմանների ստեղծման վտանգը և դրանից բխող ռիսկերը, ինչպես նաև պետական գույքի հնարավորինս արդյունավետ օգտագործման սկզբունքները, առաջարկել ենք անշարժ գույքն ուղղակի վաճառքի ձևով օտարելու փոխարեն քննարկել անշարժ գույքի աճուրդով օտարման եղանակի նպատակահարմարության հարցը, որը կապահովի հավասար մրցակցային պայմաններ։ Նշվածին Նախագծին կից հիմնավորմամբ անդրադարձ չի կատարվել։
Ավելին, Նախագծի հիմնավորման համաձայն՝ վերջինս վերախմբագրվել է ֆինանսատնտեսական նախարարական կոմիտեի 29.08.2023թ. նիստի N ԿԱ/254-2023 արձանագրության հիման վրա։ Մինչդեռ Նախագիծը (օրակարգի 7-րդ հարց) հանվել է օրակարգից՝ առաջարկելով ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին՝ համեմատել Կադաստրի կոմիտեի կողմից տրված արժեքները նախագծում նշված անշարժ գույքի շուկայական արժեքի հետ, ըստ այդմ վերանայել նախագծում նշված գույքի օտարման արժեքը, այդ թվում՝ դիտարկելով կրկնապատկված արժեքով գույքն օտարման ներկայացնելու հնարավորությունը, միաժամանակ՝ գույքի օտարումն իրականացնել աճուրդային եղանակով։
Ուստի, մեկ անգամ ևս պնդում ենք մեր վերը նշված առաջարկությունը՝ անշարժ գույքն ուղղակի վաճառքի ձևով օտարելու փոխարեն անշարժ գույքի աճուրդով օտարման եղանակի նպատակահարմարության հարցը քննարկելու վերաբերյալ, ինչը կապահովի հավասար մրցակցային պայմաններ։                                                                           Նշվածին Նախագծին կից հիմնավորմամբ անդրադարձ չի կատարվել։
Ավելին, Նախագծի հիմնավորման համաձայն՝ վերջինս վերախմբագրվել է ֆինանսատնտեսական նախարարական կոմիտեի 29.08.2023թ. նիստի N ԿԱ/254-2023 արձանագրության հիման վրա։ Մինչդեռ Նախագիծը (օրակարգի 7-րդ հարց) հանվել է օրակարգից՝ առաջարկելով ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին՝ համեմատել Կադաստրի կոմիտեի կողմից տրված արժեքները նախագծում նշված անշարժ գույքի շուկայական արժեքի հետ, ըստ այդմ վերանայել նախագծում նշված գույքի օտարման արժեքը, այդ թվում՝ դիտարկելով կրկնապատկված արժեքով գույքն օտարման ներկայացնելու հնարավորությունը, միաժամանակ՝ գույքի օտարումն իրականացնել աճուրդային եղանակով։
Ուստի, մեկ անգամ ևս պնդում ենք մեր վերը նշված առաջարկությունը՝ անշարժ գույքն ուղղակի վաճառքի ձևով օտարելու փոխարեն անշարժ գույքի աճուրդով օտարման եղանակի նպատակահարմարության հարցը քննարկելու վերաբերյալ, ինչը կապահովի հավասար մրցակցային պայմաններ։


	
Ընդունվել է ի գիտություն,         հաշվի առնելով, որ գործող օրենսդրության շրջանակներում պետական սեփականություն հանդսացող գույքը կարող է օտարվել ուղղակի վաճառքի ձևով, Ընկերության կողմից ներկայացված գործարար (ներդրումային) ծրագրի համաձայն, ինչպես նաև այն, որ քննարկվող անշարժ գույքը հանդիսանում է սեփականության իրավունքով  «ԱյԴի Բանկ» ՓԲԸ-ին պատկանող տարածքին հարակից տարածք՝ նշված գույքն ուղղակի վաճառքի ձևով առաջարկվում է Ընկերությանը։                               Միաժամանակ առաջարկում ենք Նախագծի վերաբերյալ  ներկայացված առաջարկությունը քննարկման առարկա դարձնել ֆինանսատնտեսական նախարարական կոմիտեի նիստում։

	
	

	2.	Նախագծի 7-րդ կետի համաձայն՝ Գնորդը պարտավորվում է իրականացնել 250.0 մլն դրամի ներդրում, որից.
ա/ 2024-2026թթ. ընթացքում գույքի վրա՝ 150.0 մլն դրամի ներդրում՝ համաձայն հավելվածի,
բ/ իր ֆինանսական միջոցների հաշվին սույն որոշման 8-րդ կետի 1-ին ենթակետում նշված աշխատանքների (պայմանագրի փոփոխման (լուծման) և տարածքի հանձնման-ընդունման  աշխատանքների կատարում) ավարտից հետո հնգամսյա ժամկետում Ջրային կոմիտեին ամրացված տարածքներում (քաղաք Երևան, Վարդանանց փակուղի 8 շենք 4, 6 և 5/1 տարածք հասցեներում և նույն շենքի 5 հարկ) իրականացնել առնվազն 100.0 մլն դրամի ներդրում։
Մինչդեռ ֆինանսատնտեսական նախարարական կոմիտեի 29.08.2023թ. նիստի քննարկմանը ներկայացված Նախագծի նախնական տարբերակում 2023-2025թթ. ընթացքում նախատեսվում էր գույքի վրա իրականացնել 400.0 մլն դրամի ներդրում։ Այս պարագայում պարզաբանման և հիմնավորման անհրաժեշտություն ունի իրականացվելիք ներդրումների գծով 150.0 մլն դրամի նվազումը։

	ՀՀ ֆինանսների նախարարության գրության մեջ տեղի է ունեցել վրիպակ, շրջանառվող նախագծում նախատեսվում է 2024-2026 թթ․ գույքի վրա իրականացնել 150․ մլն․ դրամի ներդրում՝ հիմք ընդունելով 2024 թվականին Ընկերության կողմից ներկայացված գործարար (ներդրումային) ծրագիրը։

	2. Կադաստրի կոմիտե
	22․07․2024թ․

	
	NՍԹ/11653-2024

	Ի պատասխան Ձեր 2024 թվականի հուլիսի 12-ի N ԳՍ//22320-2024 գրության՝ «Պետական գույք օտարելու, գույք հետ վերցնելու և ամրացնելու մասին»
ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
Նախագծի 3-րդ կետում կիրառվում է «(նախապես առանձնացված վկայականով)» հասկացությունը, որը լրացուցիչ հստակեցման կարիք ունի, քանի որ հասկանալի չէ, թե նշվածով ինչ առանձնահատկություն է սահմանվում և ինչ նպատակով։
Նախագծի 5-րդ կետում առաջարկում ենք լրացնել նաև նշված հասցեների ընդհանուր բաժնային սեփականության իրավունքով պատկանող հողամասերի չափերի վերաբերյալ անշարժ գույքի նկատմամբ իրավունքների պետական գրանցման N11072023-01-0334 և N 22052015-01-0111 վկայականներում առկա տվյալները:
Հաշվի առնելով այն հանգամանքը, որ Նախագծի 7-րդ կետի 1-ին ենթակետի «ե» պարբերությունը վերաբերում է Նախագծի շրջանակներում որպես գնորդ հանդիսացող «ԱյԴի Բանկ» ՓԲԸ-ի կողմից ստանձնած պարտավորությունների կատարմանը, անհրաժեշտ է հստակեցնել նույն պարբերությունում ներառված «վարձակալը և փոխառուն» հասկացությունը՝ այն համապատասխանեցնելով Նախագծի բովանդակությանը։
Միաժամանակ Նախագծի 7-րդ կետի 1-ին ենթակետի «զ» պարբերության կապակցությամբ հայտնում ենք, որ «Գույքի նկատմամբ իրավունքների պետական գրանցման մասին» օրենքի կարգավորումների համաձայն՝ պայմանագրի լուծումը ինքնին հիմք չէ սեփականության իրավունքի դադարեցման և գույքի հետ վերադարձման, այն է՝ այլ անձի անունով սեփականության իրավունքի պետական գրանցում կատարելու համար։ Նշվածի հիմքով առաջարկում ենք Նախագծով սահմանել համապատասխան կարգավորումներ՝ «ԱյԴի Բանկ» ՓԲԸ-ի կողմից մինչև պարտավորությունների ամբողջական և պատշաճ կատարման ավարտը գույքը հօգուտ Հայաստանի Հանրապետության գրավադրելու վերաբերյալ։
	Ընդունվել է, Նախագիծը խմբագրվել է, կատարվել են համապատասխան ուղղումներ և լրացում։
Չնայած այն հանգամանքին, որ ՀՀ կառավարության 30.11.2023թ․ N2102-Ն որոշման 1-ին կետով հաստատված կարգի 3-րդ կետի        3)-րդ ենթակետի համաձայն՝ պետական գույքի մասնավորեցման և օտարման պայմանագրերի առարկան չի համարվում գրավադրված, եթե որոշակի պարտավորությունների դիմաց պետական գույքը վաճառվել է գնահատված շուկայական արժեքի կամ շուկայական արժեքին մոտարկված կադաստրային արժեքի 75 տոկոս և ավելի գնով, այնուամենայնիվ նշված դրույթը չի պարտավորեցնում Հայաստանի Հանրապետությանը՝ սեփականության իրավունքով իրեն պատկանող գույքը գնահատված արժեքի 75 տոկոսից ավել գնով վաճառելու դեպքում այն գրավադրել պետության օգտին, այդուհանդերձ չի արգելում վերջինիս՝  կիրառել գրավը։
Հարկ ենք համարում նշել, որ ներկայումս Կոմիտեի կողմից մշակվել և շրջանառության մեջ է դրվել ՀՀ կառավարության 30.11.2023 թ․ N2102-Ն որոշման մեջ փոփոխություններ կատարելու վերաբերյալ համապատասխան իրավական ակտի նախագիծ, որով նախատեսվում է նաև հստակեցնել որոշմամբ հաստատված կարգի 3-րդ կետի 3)-րդ ենթակետով սահմանված դրույթը։

	3․ Ջրային կոմիտե
	31.07.2024թ․

	
	N01/15/3802-2024

	«Պետական գույք օտարելու, գույք հետ վերցնելու և ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, հայտնում ենք, որ անհրաժեշտ է հստակեցնել Նախագծի 3-րդ և 4-րդ կետերում նշված մակերեսների թվաբանական հաշվարկը, քանի որ համաձայն Նախագծի 3-րդ կետի՝ «Վարդանանց փակուղի 8-րդ շենքի 5-րդ և 8-րդ հարկերի» տարածքները 1366.2 քառ. մետր է, Նախագծի 4-րդ կետով նույն շենքի 8-րդ հարկի տարածքը սահմանված է 766 քառ. մետր։ Ըստ թվաբանական հաշվարկի ստացվում է, որ 5-րդ հարկի տարածքը կազմում է 600.2(1366.2-766), որը տարբերվում է ՀՀ կառավարության 11.05.2017թ. N 495-Ա որոշման 6-րդ կետով նշված մակերեսներից, բացի այդ Նախագծում անդրադարձ չի կատարվել  շենքի ընդհանուր բաժնային սեփականություն հանդիսացող հողամասերին, ինչը ևս նշված է  ՀՀ կառավարության 11.05.2017թ. N 495-Ա որոշմամբ։ 
         Միաժամանակ առաջարկում ենք Նախագծում ավելացնել համապատասխան դրույթ, որը կնախատեսի  ՀՀ կառավարության 11.05.2017թ. N495-Ա որոշման համապատասխան փոփոխությունը։ Հաշվի առնելով նշվածները՝ առաջարկում ենք որոշման Նախագիծը լրամշակել։ 
        Միաժամանակ տեղեկացնում ենք, որ Ջրային կոմիտեն անհրաժեշտության դեպքում պատրաստակամ է մասնակցելու վերը նշված առաջարկությունների մասով քննարկմանը։
	Ընդունվել է ի գիտություն, Նախագծում նշված տարածքների մակերեսների անհամապատասխանության վերաբերյալ Կադաստրի կոմիտեի կողմից՝ որպես լիազոր մարմին, դիտողություն չի ներկայացվել։

	4․ ՀՀ ներքին գործերի նախարարություն
	29.07.2024թ․

	
	N43/6/126471-24

	       1․ Նախագծի նախաբանում Հայաստանի Հանրապետության օրենքի բառերը փոխարինել «օրենքի» բառով՝ հիմք ընդունելով «Նորմատիվ իրավական ակտերի մասին» օրենքի 18-րդ հոդվածի 3-րդ մասը,
	1․ Ընդունվել է,                            Նախագծի նախաբանը խմբագրվել է։

	2․        Նախագծի 1-ին կետով ներկայացված գործարար ներդրումային ծրագիրը սահմանել հավելվածի տեսքով, իսկ կցված օրինակելի ձևերը շարադրել նախագծի առաջին կետին համապատասխան՝ հիմք ընդունելով «Նորմատիվ իրավական ակտերի մասին» օրենքի 17-րդ հոդվածի 4-րդ մասը,
	2․ Ընդունվել է,                              Նախագծի 1-ին կետով ներկայացված գործարար ներդրումային ծրագիրը սահմանվել  է հավելվածի տեսքով։

	3․      Նախագծի 7-րդ կետի՝
       1) «դ» պարբերության «15 (տասը)» բառերը փոխարինել «15 (տասնհինգ)» բառերով,
       2) «զ» պարբերության  «ա․ բ․ դ․ և ե․պարբերություններով» բառերը փոխարինել « «ա», «բ», «դ» և «ե» պարբերություններով»» բառերով,
	3․ Ընդունվել է,                             Նախագծի 7-րդ կետում կատարվել են համապատասխան փոփոխություններ։ 

	       4․ Նախագծի 8-րդ կետի 2-րդ ենթակետի «1)-ին ենթակետի բ․ պարբերությամբ» բառերը փոխարինել «1-ին ենթակետի «բ» պարբերությամբ» բառերով։
	4․ Ընդունվել է,                             Նախագծի 8-րդ կետում կատարվել է համապատասխան փոփոխություն։

	5․ «ԱյԴի Բանկ» ՓԲԸ
	12․08․2024թ․

	
	NԵ 8-759

	Ի պատասխան 06․08․2024թ․թիվ 02/11-5/4871-24 գրությանցանկանում ենք տեղեկացնել, որ ինչպես և հայտնել էինք 26․06․2024թ․ թիվ Ե-6-2695 գրությամբ, որով ներկայացվել է նաև «Պետական գույքն օտարելու, գույք հետ վերցնելու և ամրացնելու մասին» ՀՀ կառավարության որոշման նախագծի (այսուհետ՝ Նախագիծ) հավելված հանդիսացող գործարար ներդրումային ծրագիրը, «Այ ԴԻ Բանկ» ՓԲԸ-ն պատրաստ է Վարդանանց 13 ա հասցեում տեղակայված շինության ձեռքբերման համար վճարել 800 մլն ՀՀ դրամ, ինչպես նաև կատարել պետական սեփականություն հանդիսացող այլ շինության վերանորոգման աշխատանքներ՝ համաձայն նախահաշվի, բայց ոչ ավել քան 100 մլն ՀՀ դրամ։ Հաշվի առնելով վերոգրյալը ներկայացնում ենք Նախագծի վերաբերյալ հետևյալ առաջարկությունները։
	Ընդունվել է ի գիտություն, Նախագիծը խմբագրվել է։

	1․ Առաջարկում ենք Նախագծի 7-րդ կետի 1-ին ենթակաետի բ) ենթակետը շարադրել հետևյալ խմբագրությամբ՝ «բ․Գնորդը պարտավորվում է իր ֆինանսական միջոցների հաշվին սույն որոշման 8-րդ կետի 1-ին ենթակետում նշված աշխատանքների ավարտից հետո հնգամսյա ժամկետում քաղաք Երևան, Վարդանանց փակուղի 8 շենք 4,6 և 5/1 տարածք հասցեներում և նույն շենքի 5-րդ հարկում իրականացնել վերանորոգման աշխատանքներ՝ համաձայն Ջրային կոմիտեի հետ համաձայնեցված նախահաշվի, բայց ոչ ավել քան 100 մլն ՀՀ դրամ։»
	

	2․ Առաջարկում ենք սահմանել նաև նախահաշվով սահմանված ներդրումների արժեքը 100 մլն ՀՀ դրամ գումարը գերազանցելու դեպքում դրանց ֆինանսավորման աղբյուրը, կամ սահմանել, որ ներդրման չափը չի կարող գերազանցել 100 մլն ՀՀ դրամը։
	

	3․ Առաջարկում ենք 1-ին և 2-րդ կետերի բովանդակությանը համապատասխան փոփոխություն կատարել նաև Նախագծի հիմնավորման մեջ։
Առաջարկության նպատակն է կազմել անհրաժեշտ վերանորոգման աշխատանքների օպտիմալ նախահաշիվ, որով սահմանված ներդրումների արժեքը 100 մլն ՀՀ դրամ գումարը գերազանցելու դեպքում «ԱյԴի Բանկ» ՓԲԸ-ի կողմից ներդրումները կֆինանսավորվեն 100 մլն ՀՀ դրամ գումարի չափով, այլապես՝ ամբողջությամբ՝ ոչ օպտիմալ ծախսերից խուսափելու նպատակով։
	


 
